
КИРИШ

Диссертация мавзусининг долзарблиги ва зарурияти. Жаҳонда

табиий монополиялар соҳаларида соғлом рақобат муҳитини шакллантириш,

жумладан электр энергетикаси соҳасида самарали бошқарув тизимини
ривожлантириш бўйича олиб борилаётган илмий тадқиқотларда
истеъмолчиларга электр энергиясини етказиб беришда «табиий йўкотилиш»
микдорини камайтириб самарали электрон бошқарув тизими орқали мунтазам
етказиб беришнинг ташкилий-иқтисодий механизмларини такомиллаштириш,
соҳада хом-ашё ресурс салоҳиятидан оқилона фойдаланишга йўналтирилган

илмий изланишларга алоҳида эътибор қаратилмоқда. Дунё мамлакатларида
энергия ресурсларининг нотекис тақсимланганли сабабли, ҳозирда жаҳонда

энергия манбаларига бўлган глобал тақчиллик юзага келаётганини кўришимиз
мумкин. Шунинг учун жаҳон иқгисодиётини ривожлантиришда табиий
монополиялар соҳалари мамлакатларнинг асосий инфратузилмаларини
ташкил этганлиги сабабли, бу соҳада бошқарув услубиётини
такомиллаштириш долзарб аҳамиятга эга.

Жаҳонда амалга оширилаётган ишланишларда электр энергетикаси
соҳасида соғлом рақобат муҳитини хусусий, хорижий, давлат-хусусий
шерикчилик муносабатларини ташкил қилиш орқали шакллантириш, соҳани
корпоратив тамойиллар асосида бошқариш ва тартибга солишнинг иқтисодий
механизмларини меъёрий-хуқуқий жиҳатдан такомиллаштириш бўйича
илмий тадқиқотлар олиб бориш устувор йўналишлардан ҳисобланади.

Табиий монополиялар таркибига кирувчи электр энергетикаси соҳаси
бошқа фаолият соҳаларига қараганда ўзига хос бўлган хусусиятлари билан
ажралиб туради. Яъни, технологик хусусиятига кўра - электр энергиясини бир
жойда сақлаб туришнинг имкони йўқлиги; иқтисодий хусусиятига кўра -
электр энергиясини ишлаб чиқариш ва сотиш тизими доимо бозор
тамойилларига тўлиқ мос келмайди. «Иқтисодиётни электр энергияси билан
узлуксиз таъминлаш ҳамда ... «Яшил иқтисодиёт» технологияларини барча
соҳаларга фаол жорий этиш, иқгисодиётнинг энергия самарадорлигини 20

